HYRJE
Mbështetur në tekstin e ri HISTORIA 10 për gjimnazet mund të parashtrojmë një sërë ndryshimesh të reja që mbartin në vetvete. E reja qendron në ndërthurjen sa më harmonike të ndërveprimit të faktorëve ekonomikë, social, politikë dhe kulturorë. Ato trajtohen në kontekstin e civilizimit i cili përbën dhe boshtin themelor në trajtimet.

Me tekstet e reja dhe në mësimin e historisë po operohet me konceptime të reja që me përmbajtjen e tyre evidentojnë ndërlidhjen , ndërveprimin, ndërvartësinë e faktorëve që në proces janë ato që prodhojnë rezultate. Ndër konceptet e reja që përshkojnë historinë janë “qytetërimi (civilizimi)”, “shoqëria e hapur”, “të drejtat humane”, “konsensusi dhe kompromisi”, “individi-komuniteti- shoqëria, “burime natyrore dhe ambientaliste”, “burime humane (njerëzore)”, “forcë energjitike lëvizëse”, “ platforma ideore”, “ sistemi politik i demokracisë liberale”, “Shteti i Mirëqenies Sociale”, “Revolucion Informatik”, “globalizëm” etj. Çdo mësues historie sot përpiqet të vendosë një raport të drejtë ndërmjet njohurive, të kuptuarit dhe shkathtësive e shprehive në procesin e mësimdhënies.

Disa nga shkathtësitë dhe shprehitë më të rëndësishme që mësuesi i historisë duhet të jap dhe nxënësit të përvetësojnë janë:

Seleksionimi i të dhënave historike

Qartësimi i koncepteve

Shpjegimi i fakteve dhe i dukurive historike

Marrja e një pozicioni të caktuar dhe argumentimi i tij.

Këto janë forma të procesit të informimit që duhet të aftësojnë nxënësit, për të arritur në përfundime të caktuara mbi bazën e kërkimeve të kryera prej tyre. Si mësues të historisë që jemi, duhet të besojmë tek ndryshimi, duhet ta dimë se ndryshimi dhe zhvillimi i programeve dhe teksteve të historisë, janë gjithmonë të mundshëm, përndryshe nuk do të ekzistonte procesi i të mësuarit, sepse arsimi është një proces i vazhdueshëm ndryshimesh. Një mësues është një udhëheqës. Mësuesi që beson se di t’u përgjigjet të gjitha pyetjeve vetë, gabon.

Kur njohuritë dhe dijet, shkencore historike shumohen me përmasa të mëdha, para mësimdhënies së historisë për trajnimin shkencor e profesional të gjeneratave të nxënësve, kërkohet të krijohen e zbatohen standarte të një niveli të lartë shkencor e didaktik në përpunimin, nxënien e vlerësimin e njohurive.

Historia i jep mundësi mësuesit që përmes trajtimit kritik, të analizohen e të interpretohen këndvështrime alternative duke patur për bazë multiperspektivitetin. Kjo do të forcojë personalitetin e nxënësit , pasi ai do të ketë kriterin mbi bazën e të cilave do të gjykojë për këndvështrime alternative të ngjarjeve historike . Nxënësit do të kuptojnë se ngjarja historike apo veprimet e figurave historike duhen gjykuar e vlerësuar në kohën dhe hapësirën e vet.

Mësimdhënia bashkëkohore e historisë kërkon që ta ndihmojë nxënësin të ndërtoj identitetin e vet, nga njëra anë dhe, nga ana tjetër, ta pajisë atë me aftësi kritike. Të dyja këto anë janë të lidhura ngushtë dhe nuk mund të bëjnë pa njëra-tjetrën. Mësuesi i historisë nuk duhet të ketë frikë nga imazhi i ri. Në shërbim të kësaj filozofie dhe të modelit të ri të mësuesit, janë teknologjitë moderne të komunikimit dhe të informimit, artikujt, libra. Materiale të larmishme burimore, vlera kulturore etj.

Lënda e historisë i ndihmon nxënësit që të bëhen të ditur , të logjikshëm, kureshtar, të balancuar, të ndjeshëm dhe individë të aftë për të dhënë argumente dhe për të marrë vendime të arsyetuara mirë. Këto cilësi mbështesin nxënësin në zhvillimin e kompetencave kyçe dhe rezultateve të dëshiruara, në mënyrë që të jenë individë të përgatitur , të aftë për të kontribuar ndaj kombit dhe vlerave demokratike për t’iu përgjigjur zhvillimeve globale.

2. Rezultatet kryesore të të nxënit sipas kompetencave kyçe që realizohen nëpërmjet lëndës së historisë.

Komuniko dhe shprehu në mënyrë efektive

1. Kompetenca e komunikimit dhe e të shprehurit:
Zhvillon kompetencën e komunikimit për të ndërtuar njohuritë historike për te shqyrtuar,për të analizuar, për të parashtruar pyetje, për të argumentuar, për të diskutuar dhe për të komunikuar informacionin historik, konceptet dhe idetë; Përdor funksionet gjuhësore të teksteve historike, duke përfshirë fjalorin historik, fjali të ndërtuara saktë për përshkrimin e ngjarjeve, fjali kompleksepër shpjegimin e marrëdhënieve shkak-pasojë, përdorimin e gjerë të emrave, ndajfoljeve dhe mbiemrave për të përshkuar vendet, njerëzit dhe ngjarjet.

Mendo në mënyrë kritike e krijuese

2. Kompetenca e të menduarit:

Zhvillon kompetencën e të menduarit për realizimin e kërkimit historik; Zhvillon mendimin kritik për të përzgjedhur burimet,për të interpretuar të shkuarën nëpërmjet informacionit, për të dhënë argument bazuar në burime dhe për te saktësuar saktesimin e burimeve; Zhvillon mendimin krijues për të ndërtuar interpretime të reja të cilat shpjegojnë aspekte të së shkuarës, që janë të diskutueshme;  Analizon të dhënat numerike për tëkuptuar të shkuarën, për shëmbull për të kuptuar shkakun dhe pasojën,vazhdimësinë dhe ndryshime; Ndërton dhe interpretojnë grafikë, diagrame, tabela statistikore, për paraqitjen e të dhënave historike; Përdor numrat negative dhe pozitive për llogaritjen e kohës.

Mëso për të nxënë në mënyrë të pavarur

3. Kompetenca e të nxënit:

Përzgjedh të dhëna nga burime të ndryshme , i klasifikon ato burime sipas rëndësisë që kanë për temën; parashtron pyetje kërkimore dhe përgjigjet duke u bazuar në argumenta dhe burime; Zbaton në mënyrë të pavarur udhëzimet për nje temë, veprim, aktivitet ose detyrë që i kerkohet; Nderlidh temën e re ose një çështje të dhënë me njohurite dhe përvojat paraprake, duke i paraqitur në forma të ndryshme të të shprehurit sipas një rradhitjeje logjike;  Vlerëson pikëpamjet e ndryshme si dhe menaxhon emocionet, ndjenjat, kohën, shfrytëzimin e burimeve dhe mjeteve gjatë kryerjes së një detyre në histori; Identifikoni përparësitë dhe mangësitë e tij ne lidhje me zotërimin e dijeve dhe kompetencave historike në funksion të vetvlerësimit të përparimit dhe përmirësimit të suksesit të tyre.

Zhvillo e bashkëvepro në mënyrë aktive

4. Kompetenca për jetën, sipërmarrjen e mjedisit:


Harton hapat që duhet të ndjekë për realizimin e një kërkimi historik për një ngjarje të dhënë; Zhvillon një kërkim individual ose në grup për kryerjen e një veprimtarie në histori; Diskuton individualisht ose në grup për rëndësinë që ka e shkuara në kuptimin e të tashmes dhe perspektivat e të ardhmes; Bashkëvepron në mënyrë aktive me moshatarët dhe të tjerët (pavarsisht statusit të tyre social,etnik,etj) për realizimin e një veprimtarie të përbashkët.

Kultivo identitetin vetjak e kombëtar

5. Kompetenca personale:

Kupton nëpërmjet kërkimit historik përvojën e njeriut, marrëdhëniet shkak-pasojë, rëndësinë historike, ndryshimet dhe vazhdimësinë që ka pësuar shoqëria përgjatë kohërave; Përdor aftësitë e komunikimit, punës në grup, etj për të prezantuar idetë e tij.

Zhvillo mirëkuptimin e tolerancën

6. Kompetenca qytetare:

Zhvillon kompetencën qytetare për të shqyrtuar në mënyrë kritike sjelljet, motivet dhe veprimet e njerëzve në të shkuarën që mund të jenë rezultat i ndryshimit të qendrimeve shoqërore dhe e standarteve të ndryshme; Shqyrton burimet historike për të kuptuar ngjarjet dhe zhvillimet që kane ndikuar në shoqëri dhe grupe të ndryshme kulturore në kohëra të ndryshme dhe shpjegon natyrën, shkaqet dhe pasojat e konflikteve dhe nënvarësine kulturore; Kupton se si qytetërimet dhe shoqëritë janë formuar nga grupe njerëzish me kultura të ndryshme; Identifikon dallimet dhe ngjashmëritë ndërmjet kulturave të ndryshme dhe kultivon repsekt ndaj kulturave të ndryshme nga e tija; Shqyrton burimet historike për të kuptuar çështjet shoqërore dhe se si parime të ndryshme kanë ndikuar në cështjet njerëzore, Zhvillon mirëkuptimin ndërkulturor, duke vlerësuar kulturat, gjuhët dhe besimet e ndryshme; Kupton perspektivat, besimet dhe qendrimet e njerëzve në të shkuarën e në të tashmen dhe rëndësinë e njohjes së historisë së tyre dhe të tjerëve; Shpjegon origjinen dhe zhvillimin e identitetit kombëtar duke vlerësuar trashëgiminë material dhe shpirtërore; Shqyrton një sërë burimesh që paraqesin perspektiva të ndryshme kutlurore në mëyrë që të zhvillojë kuptimin historik.

Përdor teknologjinë për të nxitur krijimtarinë e inovacionin

7. Kompetenca digjitale
Zhvillo kompetenca dixhitale për të gjetur, për të analizuar,për të komunikuar informacionin historik; akseson një sërë burimesh dixhitale të informacionit dhe analizon në mëyrë kritike këto burime historike;komunikon,prezanton dhe parashtron njohuritë.; Bashkepunon, diskuton dhe debaton me të tjerët për të ndërtuar njohurite historike;

Rezultatet e të nxënit sipas kompetencave të lëndës / fushës 
Kërkimi historik: identifikon dhe të shqyrton, individualisht dhe si pjesë e një grupi, pyetje specifike historike ose cështje, duke bërë testimin e hipotezave; reflekton ne mënyrë kritike për pyetje ose çështje historike.

Përdorimi i burimeve: shpjegon tipat e burimeve historike, si një domosdoshmëri në punën e historianit; Kërkon,  duke vlerësuar burimet alternative, për ndërtimin e ngjarjes historike; identifikon, zgjedh dhe përdor një sërë burimesh historike, duke përfshire burime tekstuale, vizuale, objektet dhe mjedisin historik; Vlerëson burimet e përdorura për të arritur përfudime të arsyetuara dhe logjike; vlerëson historine gojore, me anë të së cilës dëshmitë gojore e ngjarjet e fundit historike mund ta bejnë historinë më të gjallë në sytë e nxënësve, si dhe mund t’u lënë vend pikpamjeve e perspektivave të atyre që nuk kanë marrë pjesë në “historinë e shkruar”.

Interpretimi historik: Kupton pse historianët dhe të tjerët i kanë interpretuar ngjarjet, njerëzit dhe situatat në mënyra të ndryshme nëpërmjet një sërë mediesh; shpjegon se si dhe pse ngjarjet historike janë interpretuar në mënyra të ndryshme; shqyrton një sërë  interpretimesh të së kaluarës për të vlerësuar vlefshmërinë e tyre.

Analiza shkak- pasojë: analizon ngjarjet historike në lidhjet e tyre shkak-pasojë; shpjegon pasojat   në përfundimin e ngjarjeve, të situatave dhe të ndryshimeve historike.

Shpjegimi dhe komunikimi: paraqet shpjegime rreth së kaluarës që janë koherente, të strukturuara dhe të arsyetuara, duke përdorur kronologjine dhe fjalorin e duhur historik; komunikon njohuritë historike në mënyra të ndryshme, duke përdorur kronologjine dhe fjalorin e duhur historik.   

3. Kompetencat dhe konceptet e lëndës së historisë.
Kompetencat historike janë procese dhe aftësi thelbësore që përfshihen në të gjithë programin e historisë nëpërmjet tematikave dhe veprimtarive të sugjeruara.  Nxënësit duhet të kuptojnë, të zhvillojnë dhe të ndërtojnë kompetencat historike dhe të aftësohen për ti përdorur ato në mënyrë dhe të zgjerojnë njohuritë, shkathtësitë, qendrimet dhe vlerat e tyre në lëndën e historisë duke arritur progres.

Kompetenca historike janë:

1. Kërkimi historik. 

2. Përdorimi i burimeve.

3. Analiza shkak-pasojë.

4. Interpretimi historik.

5. Shpjegimi dhe komunikimi për të shkuarën.

Koncepte kyçe historike janë:

1. Kuptimi kronologjik.

2. Ndryshimi dhe vazhdimësia.

3. Shumëllojshmëria kulturore, etnike dhe fetare.

4. Rëndësia.

“Kurrikula me kompetenca në arsimin e mesëm të lartë”

IZHA - Tiranë 2016
Tabela 1. Rezultatet e të nxënit për kompetencat dhe konceptet historike

	SHKALLA E PESTË

	REZULTATET E TË NXËNIT PËR KOMPETENCAT HISTORIKE

	Kërkimi historik
	Përdorimi i burimeve
	Interpretimi historik
	Shkaku dhe pasoja
	Shpjegimi dhe komunikimi

	identifikon dhe shqyrton individualisht dhe si pjesë e një grupi pyetje specifike historike për periudhën antike mesjetare, moderne dhe bashkëkohore ose çështje që u përkasin këtyre periudhave, duke bërë testimin e hipotezave;

reflekton në mënyrë kritike për pyetje ose çështje historike që i përkasin periudhës antike mesjetare, moderne dhe bashkëkohore.


	shpjegon tipat e burimeve historike si një domosdoshmëri në punën e historianit dhe në dhënien e përgjigjeve të argumentuara për ndërtimin e ngjarjes historike;

vlerëson historinë gojore, me anë të së cilës dëshmitë gojore për ngjarjet e fundit historike mund ta bëjnë historinë më të gjallë në sytë e nxënësve, si dhe mund t’u lënë vend pikëpamjeve e perspektivave të atyre që nuk kanë marrë pjesë në “historinë e shkruar”;

kërkon, duke vlerësuar burimet alternative, për ndërtimin e ngjarjes historike për periudhën antike mesjetare, moderne dha bashkëkohore;
	kupton pse historianët dhe të tjerët i kane interpretuar ngjarjet, njerëzit dhe situata historike që i përkasin periudhës antike mesjetare, moderne dhe bashkëkohore në mënyra të ndryshme;

shpjegon se si dhe pse ngjarjet historike janë interpretuar në mënyra të ndryshme nëpërmjet një sërë mendimesh;

shqyrton një sërë interpretimesh të së kaluarës që i përkasin periudhës antike mesjetare, moderne dhe bashkëkohore për të vlerësuar vlefshmërinë e tyre.
	analizon ngjarjet historike që i përkasin periudhës antike mesjetare, moderne dhe bashkëkohore në lidhjet e tyre shkak-pasojë;

shpjegon pasojat në përfundimin e ngjarjeve, të situatave dhe të ndryshimeve historike që i përkasin periudhës antike mesjetare, moderne dhe bashkëkohore.
	paraqet shpjegime për periudhën antike mesjetare, moderne dhe bashkëkohore që janë koherente, të strukturuara dhe të arsyetuara, duke përdorur kronologjinë dhe fjalorin e duhur historik;

komunikon njohuritë historike për periudhën antike mesjetare, moderne dhe bashkëkohore në mënyra të ndryshme, duke përdorur kronologjinë dhe fjalorin e duhur historik.

	
	identifikon, zgjedh dhe përdor një sërë burimesh historike, duke përfshirë burime tekstuale, vizuale, objektet dhe mjedisin historik për të argumentuar interpretimin e tij në lidhje me ngjarje apo çështje të caktuara që i përkasin periudhave antike mesjetare moderne dhe bashkëkohore;

vlerëson burimet e përdorura për të arritur përfundime të arsyetuara dhe logjike për periudhën antike mesjetare, moderne dha bashkëkohore.
	
	
	

	
	
	
	
	

	REZULTATET E TË NXËNIT PËR KONCEPTET HISTORIKE

	Kuptimi kronologjik
	Ndryshimi dhe vazhdimësia
	Shumëllojshmëria kulturore, etnike dhe fetare.
	Rëndësia

	përdor saktë datat dhe fjalorin e duhur historik për periudhën antike mesjetare, moderne dhe bashkëkohore;

kupton organizimin kronologjik të historisë dhe vendos njerëzit dhe ngjarjet në periudhën e saktë historike( parahistorike, antike, mesjetare, moderne, bashkëkohore), duke kuptuar dhe duke shpjeguar marrëdhëniet historike;
	shpjegon ndryshimin dhe vazhdimësinë e ngjarjeve historike brenda dhe përtej periudhave historike ( parahistorike, antike, mesjetare, moderne, bashkëkohore);

analizon shkallën dhe ritmin e ndryshimit, nëse ndryshimi arriti në progres dhe nëse po, për kë ngjarje historike që i përkasin periudhës antike mesjetare, moderne dhe bashkëkohore;
	kupton se njerëzit dhe shoqëritë e përfshira në të njëjtën ngjarje historike që i përket periudhës antike mesjetare, moderne dhe bashkëkohore mund të kenë përvoja dhe pikëpamje të ndryshme për të njëjtën ngjarje historike.
	vlerëson rëndësinë e ngjarjeve, të njerëzve dhe të zhvillimeve historike që i përkasin periudhës antike mesjetare, moderne dhe bashkëkohore në kontekstin e tyre historik dhe në ditët e sotme.

	ndërton linjën e kohës, duke vendosur në të periudhat historike dhe ngjarjet e rëndësishme historike;

kryen veprime për llogaritjen e kohës;

krijon një tabelë kronologjike (për vendin dhe botën) të periudhave historike, duke e pasuruar atë në vazhdimësi me informacionin e ri.
	kupton dhe ndërgjegjësohet për veçoritë e prirjeve historike sipas periudhave (antike, mesjetare, moderne, bashkëkohore), të cilat sollën progresin e shoqërisë në shkallë kombëtare evropiane dhe botërore.

Cilësitë historike të nxënësit

UDHËZIME PËR  VLERËSIMIN

Vlerësimi konsiderohet si element i mësimdhënies i cili përqendrohet në nivelin e arritjes së kompetencave, fokusohet në matjen e njohurive e aftësive, në arritjen e rezultateve të të nxënit dhe në nivelin e përmbushjes së kompetencave.

a. 
Ndihmon mësuesin të evidentojë përparimin e nxënësve, të vlerësojë se sa të përshtatshme e të dobishme janë metodat e mësimdhënies që ai përdor, të përmirësojë mësimdhënien dhe t’i pajisë nxënësit me informacionin përkatës për  progresin e tyre.

b. 
Nxënësit për të ndjekur vetë ecurinë e tyre në këtë lëndë, për të njohur  anët e tyre të forta dhe vështirësitë që hasin në zotërimin e njohurive dhe kompetencave, në mënyrë që të punojnë përkatësisht për përforcimin dhe kapërcimin e tyre.

c. 
Prindërit, me anë të të cilit ata mund të ndihmojnë më mirë në edukimin e fëmijëve të tyre.

I domosdoshëm është vlerësimi i përmbajtjes të lëndës lidhur më zotërimin e njohurive dhe demonstrimin  e aftësive historike nëpërmjet treguesve të besueshëm për progresin e tyre. (p.sh. vetëvlerësimi, intervistë me një listë treguesish, testi objektiv, vëzhgim i kërkimit historik më një listë të saktë treguesish, portofoli, prezantimi me gojë ose me shkrim, projekti kurrikular etj.)

Në përzgjedhjen e praktikave të vlerësimit, në përcaktimin e kohës së përshtatshme, në përzgjedhjen e  materialeve për vlerësim mësuesi duhet të ketë parasysh:

Përcaktimin e qëllimit dhe strategjisë së vlerësimit;

Përzgjedhjen e veprimtarive, që mundësojnë demonstrimin e arritjes së kompetencave;

Përdorimin e vlerësimit për të verifikuar çfarë dinë aktualisht nxënësit;

Dallimin qartë të qëllimit të detyrës së zgjedhur për vlerësim.

Vlerësimi i nxënësve duhet të nxjerrë në pah arritjet e tyre, në mënyrë që ata të inkurajohen të mësojnë me më shumë dëshirë. Ai duhet të konsiderohet si një mjet në ndihmë të nxënësve, i cili i ndihmon ata të njohin më mirë aftësitë e tyre në të nxënë, të zhvillojnë e të përdorin talentet dhe aftësitë në mënyra sa më të dobishme. Nxënësit vetë duhet të jenë pjesë e procesit të vlerësimit të arritjeve të tyre.

Mësuesi vlerëson ecurinë e nxënësve nëpërmjet:
a. 
Të vëzhguarit

b. 
Detyrave dhe testeve

c. 
Projekteve

d. 
Paraqitjes dhe prezantimit te punimeve

e. 
Dosjes se nxënësit 

 Vlerësimi mund të bëhet individual ose në grup, në klasë ose jashtë  saj. Nxënësi vlerësohet me notë, ndërsa demonstron  arritjet e tij me gojë, me shkrim ose nëpërmjet veprimtarive dhe produkteve të tjera, si: veprimtari praktike, raste studimore, shkrimi i një eseje, prodhimi i një CD-je, hartimi i një maketi për një ngjarje ose figurë të caktuar historike, projekte etj. Vlerësimi mbështetet tërësisht në njohuritë/aftësitë/qëndrimet e programit lëndor dhe mësuesi nuk ka të drejtë të vlerësojë nxënësit për ato njohuri, aftësi dhe qëndrime që nuk përshkruhen në program.
